
løgtingsmáli nr. 41/2020: Uppskot til eykajáttanarløgtingslóg fyri oktober 2020 

 

 

Landsstýrismaðurin í fíggjarmálum, Jørgen Niclasen, hevur lagt málið fram 27. oktober 2020 og 

eftir 1. viðgerð 29. oktober 2020, er tað beint Fíggjarnevndini. 

 

Nevndin hevur viðgjørt málið á fundi 4., 9., 19. og 24. november og 1. og 3. desember 2020. 

 

Undir viðgerðini hevur nevndin havt fund við LISA saman við Føroya Tónleikarafelag, 

Vinnuhúsið, Ferðavinnufelagið, Smyril Line, Flogskiparafelagið, Súluna, Visit Faroe Islands, 

landsstýrismannin í almannamálum, Elsebeth Mercedis Gunnleygsdóttur, landsstýrismannin í 

heilsumálum, Kaj Leo Holm Johannesen, saman við ávikavist Farsóttarnevndini og Heilsutrygd, 

landsstýrismannin í fiskivinnumálum, Jacob Vestergaard, landsstýrismannin í uttanríkis- og 

mentamálum, Jenis av Rana, saman við Landsverki, landsstýrismannin í umhvørvis- og 

vinnumálum, Helga Abrahamsen, saman við ávikavist ALS, Heilsufrøðiligu starvsstovuni og 

Filmshúsinum og TROM og við landsstýrismannin í fíggjarmálum, Jørgen Niclasen, saman við 

ávikavist Landsverki, Strandfaraskipum Landsins, Vága Floghavn og Atlantsflogi. 

 

Ein samd nevnd hevur hesar viðmerkingar: 

Eykajáttanaruppskotið gevur eitt samanlagt hall á 128,8 mió. kr. (RLÚ 1). 

Verður hugt nærri at hvørjum øki sær, fevnir eykajáttanaruppskotið um fylgjandi: 

Á § 3 Fíggjarmál verður biðið um 120 mió. kr. Biðið verður um, at játtanin til Landsins ognir 

verður hækkað við 1 mió. kr., at játtanin til Strandfaraskip Landsins verður hækkað við 4 mió.kr., at 

játtaðar verða 100 mió. kr. til nýggja høvuðskontu P/F Atlantsflog, kapitalinnskot vegna COVID-

19, og at játtaðar verða 15 mió. kr. til nýggja høvuðskontu P/F Vága floghavn, kapitalinnskot vegna 

COVID-19. 

Á § 5 Fiskivinnumál er eykajáttanarumbønin útreiðsluneutral. Biðið verður um, at játtanin til 

Fiskimálaráðið verður lækkað við 150 tús. kr., at játtanin til VØRN, Fiskiveiðieftirlitið, verður 

hækkað við 250 tús. kr., og at játtanin til Flutningsstuðul verður lækkað við 100 tús. kr. 

Á § 6 Umhvørvis-og vinnumál verður biðið um 1,5 mió. kr. Biðið verður um, at játtanin til 

Endurgjald til filmsverkætlanir verður hækkað við 4 mió. kr., at játtanin til Heilsufrøðiligu 

starvsstovuna verður hækkað við 400 tús. kr., og at játtanin til tíðaravmarkaða COVID-19 

stuðulsskipan verður lækkað við 2,9 mió. kr 

Á § 7 Uttanríkis- og mentamál verður biðið um 5,4 mió. kr. Biðið verður um, at játtanin til Stuðul 

til fólkaskúlar verður hækkað við 600 tús. kr., at játtanin til Eftirskúlar verður hækkað við 700 tús. 

kr., at játtanin til Miðnámsútbúgvingar verður hækkað við 1.350 tús. kr. Eisini verður biðið um, at 

løgujáttanin til Skúladepil við Marknagil verður hækkað við 6 mió. kr., at játtanin til Lestrarstuðul 

verður lækkað við 4 mió. kr., og at játtanin til Stuðul til mentanarøkið vegna átøk í sambandi við 

COVID-19 verður hækkað við 700 tús. kr. 



Á § 11 Heilsumál verður biðið um 7,6 mió. kr. Biðið verður um, at játtanin til Farsóttartilbúgving 

verður hækkað við 500 tús. kr., at játtanin til Koppsetingar verður hækkað við 1 mió. kr., og at 

játtanin til Heilsutrygdarveitingar verður hækkað við 3 mió. kr. Eisini verður biðið um, at játtanin til 

Landssjúkrahúsið verður hækkað við 700 tús. kr., at játtanin til Klaksvíkar sjúkrahús verður hækkað 

við 230 tús. kr., at játtanin til Suðuroyar sjúkrahús verður hækkað við 190 tús. kr., og at játtanin til 

Sjúklingatrygging verður hækkað við 2 mió. kr. 

Á § 12 Almannamál verður biðið um -5,7 mió. kr. Biðið verður um, at játtanin til Barnavernd 

verður lækkað við netto 1,9 mió. kr., at játtanin til Barnapening veittan í forskoti verður lækkað við 

700 tús. kr., at játtanin til Barnaískoyti verður hækkað við 500 tús. kr., og at játtanin til 

Ættleiðingarstuðul verður lækkað við 100 tús. kr. Harumframt verður biðið um, at játtanin til 

Dagpeningaskipanina verður lækkað við netto 1,9 mió. kr., at játtanin til Vanliga forsorg verður 

hækkað við 1,9 mió. kr., og at játtanin til Arbeiðsfremjandi tiltøk verður hækkað við 1,5 mió. kr. 

Eisini verður biðið um, at játtanin til Fólkapensjón verður lækkað við 9 mió. kr., at játtanin til 

Fyritíðarpensjón verður hækkað við 7,8 mió. kr., at játtanin til Viðbót til ávísar pensjónistar verður 

hækkað við 2,2 mió. kr., og at játtanin til Lønarískoyti til arbeiðandi pensjónistar vegna átøk í 

sambandi við COVID-19 verður lækkað við 6 mió. kr. 

Undir viðgerðini er komið fram, at vegna broyttar fortreytir kunnu einstakar uppskotnar eykajáttanir 

verða broyttar. 

Viðvíkjandi uppskotna kapitalinnskotinum til Atlantsflog er tað undir viðgerðini upplýst fyri 

nevndini, at flogfelagið tryggjar lángevarum hjá ognarfelagnum av hotelbygninginum, at rakstur og 

gjaldføri hjá hotellinum eru nøktandi til at halda virksemið gangandi í 5 ár frá tí degi, at 

leigusáttmáli hjá hotellinum við Ognarfelagið er galdandi. Síðan er hendan trygdin longd við einum 

ári vegna støðuna við koronu. 

Nú almenna flogfelagið er vorðið týðandi partur av føroysku hotelvinnuni, hevur tað sum flogfelag 

átikið sær óneyðugan váða, og vandi er fyri ójavnari kapping í hotelvinnuni. Hetta er óheppið. 

Vegna ta niðurgongd í virksemi, sum korona hevur havt við sær fyri P/F Atlantsflog, ásannar 

nevndin tó, at tað er neyðugt at játta umbidna kapitalinnskotið í flogfelagið. Nevndin leggur tó dent 

á, at tær 100 mió. kr. ikki eiga at verða brúktar í samband við hotelvirksemið hjá dótturfelagnum, og 

hevur nevndin á fundi frá leiðsluni í flogfelagnum fingið váttan fyri, at samhandil við dótturfelagið 

fer fram millum keypara og seljara í armslongdarhandli. 

 

Við hesum viðmerkingum setir ein samd nevnd fram soljóðandi 

 

 

b r o y t i n g a r u p p s k o t 

 

§ 6 Umhvørvis- og vinnumál 

             
 

Útreiðslur 
 

Inntøkur 
 

   - Tús. kr. -  
 

6.37.5. 
 
Almennir karmar 

 

04. 
 
Heilsufrøðiliga starvsstovan (Rakstrarj.) 

 
J 

 
17.262 

 
- 
 

 
EYJ 

 
0 

 
- 
 

             

 



6.39.2. 
 
Trygdarveitingar og tiltøk 

 

10. 
 
Tíðaravmarkað COVID-19 stuðulsskipan (Lógarbundin j.) 

 
J 

 
20.000 

 
- 
 

 
EYJ 

 
-2.890 

 
- 
 

 

 

§ 7 Uttanríkis- og mentamál 

 

7.23.3. 
 
Miðnámsútbúgvingar 

 

09. 
 
Skúladepil við Marknagil (Løguj.) 

 
J 

 
- 

 
- 

 
 

EYJ 
 

12.200 
 

- 
 

 

7.24.1. 
 
Ymsar útreiðslur 

 

16. 
 
Stuðul til mentanarøkið vegna átøk í sambandi við COVID-19 

(Stuðulsj.) 

 
J 

 
4.000 

 
- 

 

 
EYJ 

 
200 

 
- 

 

 

§ 11 Heilsumál 

 

11.20.3. 
 
Sjúkrahúsverkið v.m. 

 

04. 
 
Landssjúkrahúsið (Rakstrarj.) 

 
J 

 
806.284 

 
- 

 
 

EYJ 
 

0 
 

- 
 

       

10. 
 
Klaksvíkar Sjúkrahús (Rakstrarj.) 

 
J 

 
84.233 

 
- 

 
 

EYJ 
 

0 
 

- 
 

       

15. 
 
Suðuroyar Sjúkrahús (Rakstrarj.) 

 
J 

 
75.623 

 
- 

 
 

EYJ 
 

0 
 

- 
 

 

§ 12 Almannamál 

 

12.21.7. 
 
Sosialar skipanir 

 

01. 
 
Vanlig forsorg (Lógarbundin j.) 

 
J 

 
111.510 

 
382 

 
 

EYJ 
 

900 
 

- 
 

       

12.39.2. 
 
Trygdarveitingar og tiltøk 

 

07. 
 
Lønarískoyti til arbeiðandi pensjónistar vegna átøk í sambandi 

við Covid-19 (Lógarbundin j.) 

 
J 

 
9.000 

 
- 

 

 
EYJ 

 
-6.750 

 
- 

 

 

 

  



Viðmerkingar: 

Á § 6 verður eykajáttanin á høvuðskontu 6.37.5.04 til Heilsufrøðiligu starvsstovuna strikað, tí tað 

undir viðgerðini er komið fram, at tørvur ikki er á teimum 400 tús. kr. kortini. Lækkingin av 

játtanini á høvuðskontu 6.39.2.10 verður minkað við 10 tús. kr., til tess at játtanin skal røkka til 

rokningina frá ALS. 

Á § 7 verður eykajáttanin á høvuðskontu 7.23.3.09 hækkað við 6,2 mió. kr., nú úrskurðurin í 

gerðarrættarmálinum millum TG-verk og Landsverk um arbeiðið við Glasi var, at Landsverk skal 

rinda TG-Verk slakar 4,2 mió. kr. netto, umframt á leið 2 mió. kr. í rættargangsrentu. Eykajáttanin á 

høvuðskontu 7.24.1.16 verður lækkað úr 700 tús. kr. niður í 200 tús. kr., tí landsstýrismaðurin hevur 

kunnað nevndina um, at endaliga stuðulsupphæddin vísti seg at vera minni enn upprunaliga hildið. 

Á § 11 verða eykajáttanirnar til tey trý sjúkrahúsini at halda fram við koronukanningum restina av 

árinum strikaðar, tí landsstýrismaðurin hevur boðað nevndini frá, at tað, við verandi smittutrýsti, 

verður roknað við, at Sjúkrahúsverkið megnar at rúma eykaútreiðslunum av koronukanningum 

innan verandi fíggjarkarmar. 

Samsvarandi fráboðan frá landsstýrismanninum í almannamálum til nevndina verða á § 12 gjørdar 

hesar broytingar í eykajáttanini: útreiðslujáttanin á høvuðskontu 12.21.7.01 verður hækkað við 900 

tús. kr. ístaðin fyri at hækka við 1.900 tús. kr., meðan útreiðslujáttanin á høvuðskontu 12.39.2.07 

verður lækkað við 6.750 tús. kr. ístaðin fyri at lækka við 6.000 tús. kr. Harumframt tekur nevndin 

undir við umbønini frá landsstýrismanninum um innanhýsis broyting á høvuðskontu 12.21.8.05. 

Fyritíðarpensjón (Lógarbundin j.), soleiðis at undirkonta 01. Hægsta fyritíðarpensjón hækkar við 

500 tús. kr., meðan undirkonta 03. Lægsta fyritíðarpensjón lækkar samsvarandi. 

 

 

Aksel V. Johannesen og Kristina Háfoss hava harumframt hesar viðmerkingar: 

Størsta einstaka játtanin í eykajáttanini er 100 mió. kr. í kapitalinnskoti til Atlantsflog. Tikið verður 

sjálvandi undir við hesum, tí neyðugt er at styrkja fíggjarliga grundarlagið undir okkara 

tjóðarflogfelag, soleiðis at felagið og starvsfólkini hjá felagnum koma trygt og væl ígjøgnum hesa 

serstøku tíð við koronu. 

Koronustøðan hevur fingið ógvusliga og brádliga ávirkan á virksemið hjá flogvinnuni og 

Atlantsflogi, men væntandi fer virksemið at økjast munandi aftur, tá koppingarevni verður veruleiki 

og tøkt í komandi ári. Til tess at varðveita førleikar hjá uppsøgdum starvsfólkum hjá Atlantsflogi 

halda vit, at partur av játtanini til Atlantsflog eigur at verða nýttur til at bjóða uppsøgdu 

starvsfólkunum at viðlíkahalda førleikar sínar í 2021. 

Hetta er til fyrimuns fyri bæði starvsfólkini og Atlantsflog. Tí við hesum varðveita starvsfólkini 

sínar førleikar, samstundis sum hetta gevur Atlantsflogi atgongd til at seta starvsfólk aftur í starv, ið 

hava viðlíkahildið sínar førleikar. 

Fíggjarnevndin hevur fingið upplýst, at tað leysliga mett kostar 500.000 kr. í 2021 at bjóða 

uppsøgdu starvsfólkunum at varðveita førleikarnar. 

Eisini halda vit, at tá ferð kemur á aftur virksemið hjá Atlantsflogi, og tørvur verður á fleiri 

starvsfólkum aftur, eigur Atlantsflog, í størst møguligan mun, at seta í starv aftur uppsøgdu 

starvsfólkini.  

Fíggjarnevndin hevur undir viðgerðini av eykajáttanini eisini fingið upplýst støðuna, ið listafólk og 

tónleikarar eru í, orsakað av koronustøðuni.  

Staðfestast kann, at tað var skeivt at steðga øllum hjálparpakkum tann 31. august 2020, tí nógv fólk, 

ið arbeiða innan list, tónleik, ferðavinnu v.m. bæði eru og framhaldandi verða hart rakt av serstøku 

støðuni.  



Eisini er komið fram undir viðgerðini, at hjálparpakki 3 hevði ótilætlaðar neiligar avleiðingar, ið 

gjørdu, at eitt nú listafólk og tónleikarar hava fingið sera avmarkaðan ágóða av hesum. Samstundis 

halda hesir samfelagsbólkar fram við at vera sera skerdir vegna átøk, ið eru sett í verk orsakað av 

koronu. 

Vit mæla landsstýrinum til at eftirmeta hjálparpakkarnar og leggja neyðugar lógarbroytingar fyri 

Løgtingið í næstum. Hetta fyri at skapa tryggleika fyri tey fólk, ið framhaldandi eru hart rakt av 

koronustøðuni. 

 

Við hesum viðmerkingum og broytingum tekur ein samd nevnd undir við málinum og mælir 

Løgtinginum til at samtykkja uppskotið. 

 

 

Fíggjarnevndin, 3. desember 2020 

 

 

 

Magnus Rasmussen   Aksel V. Johannesen  Jákup Mikkelsen 

formaður    næstformaður 

 

 

 

Bill Justinussen   Kristin Michelsen  Kristina Háfoss 

 

 

 

 

Ruth Vang 

 

 


